
1. Aallaqqaasiut 

Inatsisit atuuttut ileqqorissaarnissamullu najoqqutassat naapertorlugit Royal Arctic Linemi 
ingerlatsinissarput kissaatigaarput. Ingerlatseriaaserisatsinni ammasumik paasiuminartumillu 
ingerlatsinissap qulakkeerneqarnissaa kissaatigaarput. 
 
Pasinapiluttunik kalerriisoqarsinnaatitsinermut aaqqissuussinerup siunertaraa toqqammavissamik 
pilersitsinissaq, Royal Arctic Linemi sulisunit siulersuisunilu ilaasortanit toqqissisimasumik paasissutissanillu 
isertuussilluni nalunaaruteqarfigineqarsinnaasoq, pissutsinik ilungersunartunik isornartunillu imaluunniit 
unioqqutitsisoqarneranut tunngaveqarluni pasinnittoqarpat. 
 
Pasinapiluttunik kalerriisoqarsinnaatitsinermut aaqqissuussinerup naleqartitat najoqqutassallu 
suliffeqarfitsinnut ilisarnaataasut ikorfartueqataaffigissavai siuarsaaqataaffigalugillu, tamatumunngalu 
ilanngullugu nalunaarutigineqartut Royal Arctic Linemi pitsanngorsaanissamut, kukkunernullu 
unioqqutitsinernullu ilungersunartunut pinaveersaartitsinissamut pinngitsoortitsinissamullu 
kinguneqartussamik atorneqassallutik.  
 

Pasinapiluttunik kalerriisoqarsinnaatitsinermut aaqqissuussinerup qanoq atorneqarnissaa politikkimi 

matumani nassuiarneqarpoq, tassungalu ilanngullugit pissutsit suut nalunaarutigineqarsinnaanersut, kikkut 

nalunaaruteqarsinnaanersut, nalunaaruteqarneq qanoq pisinnaanersoq qanorlu suliarineqassanersoq. 

 

2. Nassuiaatit 

Suleqatigisartakkat – pisiortorfigisartakkat, sullitat, kiffartuussisartut allallu. 

Sulisut – Royal Arctic Linep immikkoortuini tamani, ingerlatseqatigiiffimmi pingaarnermut aamma 

ingerlatseqatigiiffinnut pigisanut/ingerlatseqatigiiffiit ataanniittunut atuuttumik.  

 

3. Politikki 

Kikkunnut atuuppa? 

Pasinapiluttunik kalerriisoqarsinnaatitsinermut aaqqissuussineq ingerlatseqatigiiffimmi sulisunut 

siulersuisunilu ilaasortanut tamanut atuupput, nalunaaruteqarsinnaallutik kiisalu 

misissuiffigineqarsinnaallutik. Taamatuttaaq suleqatigisartakkat Pasinapiluttunik 

kalerriisoqarsinnaatitsinermut aaqqissuussinermut nalunaaruteqarsinnaapput. 

Pissutsinik qulaani taaneqartunik unioqqutitsisoqarneranik pasitsaassaqarnermi sulisut 
nalunaaruteqarfissat nalinginnaasut atornissaannut kaammattorneqarput aqutsisorisaminnut qaninnermut 
saaffiginninnikkut. Pasinapiluttunik kalerriisoqarsinnaatitsinermut aaqqissuussineq nalunaaruteqarfissat 
nalinginnaasut saniatigut periarfissatut atorneqassaaq. Erseqqissaatigineqassaarlu nalunaaruteqarfissat 
allat aqqutigalugit nalunaaruteqarnerit, inummut allamut nalunaaruteqarneq ilanngullugu, sulisup 
tatiginartuunissaanik pisussaaffimmik sumiginnaanerusinnaammat.  
Ingerlatseqatigiiffiup suleqatigisartagai kaammattorneqarput immikkoortortaqarfiup suleqatigisamik 

aqutsisuanut imaluunniit ingerlatseqatigiiffimmi pisortaqatigiinnut saaffiginneqqullugit.  

Pasinapiluttunik kalerriisoqarsinnaatitsinermut aaqqissuussinermut suut 

nalunaarutigineqarsinnaappat? 

Tunngaviatigut kukkuluttornerit ilungersunartut kisiisa aaqqissuussineq aqqutigalugu 
nalunaaruteqartoqarsinnaavoq. Kukkuluttornerit ilungersunartut ima paasineqassapput: 

• Aningaasatigut pinerlunneq, tassunga ilanngullugit akiliilluni peqquserlutsitsineq, peqquserlunneq, 
peqquserlulluni allagaasiorneq assigisaallu 

• Kukkunersiuinermut suliffeqarfiullu iluani kukkunersiuinermut atatillugu pissusissamisuunngitsunik 
iliornerit 

• Avatangiisitigut mingutsitsineq 

• Sulinermi atukkanut tunngatillugu isumannaallisaanikkut najoqqutassanik unioqqutitsineq 

• Pissutsit sulisunut tunngassuteqartut, tassunga ilanngullugit nakuusernerit kinguaassiuutitigullu 
kannguttaatsuliornerit 

 
Sulisut imaluunniit siulersuisunut ilaasortat unioqqutitsineri nalunaarutigineqarsinnaapput, aamma iliuutsit 
inummut aalajangersimasumut ataatsimut arlalinnulluunniit atatinneqarsinnaanngitsut 
nalunaarutigineqarsinnaapput. 
Pissutsit allat, soorlu assersuutigalugit pimmatiginninnerit, suleqatigiinniarnikkut ajornartorsiutit, suliatigut 
pisinnaasat amigarnerat, sulinngitsoornerit, suliffeqarfimmi najoqqutassanik unioqqutitsinerit, 
imigassartorneq imaluunniit naleqqutinngitsumik pissusilersornerit allat, tunngaviatigut pasinapiluttunik 
kalerriisoqarsinnaatitsinermik aaqqissuussinerup ataani nalunaarutigineqarsinnaanngillat. Pissutsit taama 
ittut nalunaaruteqarfissat nalinginnaasut atorlugit nalunaarutigineqartassapput, assersuutigalugu 
aqutsisorisamut qaninnermut toqqaannartumik saaffiginninnikkut imaluunniit Sulisoqarnermut 
immikkoortortaqarfimmut saaffiginninnikkut. Pissutsit pineqartut pasinapiluttunik 
kalerriisoqarsinnaatitsinermik aaqqissuussinermut nalunaarutigineqassagaluarpata, nalunaarutiginnittoq 
nalunaaruteqarfissat nalinginnaasut atornissaannik innersuunneqassaaq. 
Nalunaaruteqartoqartillugu, pisoq pineqartoq nalunaarutiginnittup isumaliutiginaveersaassavaa 

namminerlu isummersorfiginaveersaarlugu, paasissutissanilli immikkuualuttunillu sapinngisamik 

amerlanerpaanik apuussaqassaaq. Nalunaarutiginninnermi suna pineqarnera 

erseqqissaatigineqarsimanngippat, imaluunniit paasissutissanik piviusorpalaartunik ilaqartinnagu 

pasilliutinik imaqarpat nalunaarutigineqartoq misissuiffigineqarsinnaanngilaq. 

 

Pissusissamisuunngitsumik iliornernik pasitsaassaqarnermi qanoq 

nalunaaruteqartoqassava?  

Nalunaaruteqarneq pasinapiluttunik kalerriuteqarnissamut isaavikkut pisinnaavoq. Royal Arctic Line 
eqqartuussissuserisutut suliffeqarfimmut Nuna-Lawimut suleqatigiinnissamik isumaqatigiissuteqarpoq, 
isaavillu taanna aqqutigalugu systemi iserfigineqarsinnaavoq qarasaasiakkullu 
nalunaaruteqartoqarsinnaalluni.  
 
Systemip iserfiginissaanut paasissutissat sulisunut siulersuisunullu ilaasortanut aaqqissuussinermut 
peqataatinneqartunut tamanut paassissutissiissutigineqassapput ingerlatseqatigiiffiullu nittartagaatigut 
iserfigineqarsinnaassalluni.  

Nalunaaruteqartut kaammattorneqarput nammineq atertik atorlugu nalunaaruteqassasut, 
taamaaliornikkut nalunaarutigineqartut nalilersuiffiginissaannut periarfissagissaarnerussammat 
misissueqqinnissamilu oqilisaataalluni.  
Kinaassutsimilli isertuussilluni nalunaaruteqartoqarsinnaavoq.  
 

Kinaassutsimik isertuussineq  
Royal Arctic Line suliffeqarfiup avataani sullissisussaminik toqqaasimavoq, taannalu pasinapiluttunik 

kalerriuteqarnissamut isaavikkut nalunaarutigineqartunik tigusisartuuvoq. Nalunaarutigineqartut 

taamaalillutik arlaannaanulluunniit attuumanngitsumit isumagineqassapput, kinaassutsimik isertuussinissaq 

isumannaallisaanerlu qulakkeerneqarlutik. Nalunaarutigineqartut tamaasa isertuunneqassapput 

kinaassutsimillu isertuussiffiullutik, nalunaarutiginnittoq allatigut akuersissuteqarsimanngippat.  

 

Suliaq qanoq ingerlanneqartarpa? 

Nalunaaruteqarnerit pasinapiluttunik kalerriuteqarnissamut isaavikkut pisarput, arlaannaanulluunniit 
attuumanngitsumit isumagineqarlutik, kinaassutsimillu isertuussinissaq isumannaallisaanerlu tassannga 
qulakkeerneqassapput. 
Nalunaarutigineqartoq pissutsinut pasinapiluttunik kalerriisoqarsinnaatitsinermut aaqqissuussinerup 
siunertaata iluanittunut tunngassuteqarpat, misissuisussaq nalunaarutigineqartumik aallarniutaasumik 
misissuissaaq tassungalu ilanngullugu suliap naammattumik paasinarsarnissaanut periarfissat 
nalilersuiffigalugit. Tamatuma kingorna misissuisup suliap ingerlanneqarnissaanut inassuteqaatini 
pasinapiluttunik kalerriisoqarsinnaatitsinermut aaqqissuussinermi inunnut attaveqataasunut 
tunniutissavaa, taakkulu nalunaarutigineqartoq misissugassanngortinneqassanersoq nalilersuiffigissavaat.  
 
Aaqqissuussinermi inuit attaveqaataasut tassaapput ingerlatseqatigiiffimmi pisortaaneq, pisortaanerup 
tullia aamma Sulisoqarnermut pisortaq. Nalunaarutigineqartut qanoq suliarineqartarnerinut takussutissiaq 
innersuussutigineqarpoq, ilanngussaq 1. 
  
Misissuineq tunngavigalugu inuit attaveqaataasut aalajangissavaat nalunaaruteqarneq 
iliuuseqarfigineqassanersoq, suliamut tunngatillugu nalunaarutigineqartumut kinguneqartitsinissamik 
imaluunniit suliami pillaatigineqarsinnaasumik pisoqarsimatillugu politiinut nalunaarutigineqassanersoq. 
Nalunaarutiginnittoq suliap inaarutaasumik suliarineqarnera pillugu ilisimatinneqassaaq.  

 

Misissuineq 

Nalunaarutigineqartup suussusia nalunaaruteqarnerullu kimut tunngassuteqarnera apeqqutaatillugu, 
ilanngussaq 1 takuuk, suliffeqarfiup iluani imaluunniit suliffeqarfiup avataanit misissuisoqassaaq. 
Misissuinerup siunertaraa ilisimasanik uppernarsaatissanillu pissarsiniarnissaq nalunaaruteqartup qanoq 
pisoqarsimaneranik pasilliuteqarneranut tunngavilersuisussanik imaluunniit akerliliisussanik.  
Pisariaqassappat teknikkikkut digitalitigullu uppernarsaatissat qulakkeerneqassapput, aamma sulisunik 

allanillu apersuinerit ingerlanneqarsinnaapput, kiisalu nalunaaruteqarnermi pineqartumit/pineqartunit 

oqaaseqaatinik piniartoqarluni. Apersuinerit nalinginnaasumik aatsaat ingerlanneqassapput 

uppernarsaataasinnaasut qulakkeerneqareerpata, apersuinerillu immiunneqanngikkunik 

imaqarniliorneqassapput. Misissuineq tunngavigalugu nalunaarusiortoqassaaq, tassanilu 

inernilerneqassaaq pissusissamisuunngitsunik pisoqarsimaneranut uppernarsaatissaqarnersoq. Inuit 

attaveqaataasut tamatuma kingorna nalunaaruteqarnerup qanoq kinguneqartinneqarnissaanik 

nalilersuissapput.  

Nalunaaruteqartup kinaanera qanoq illersorneqassava? 

Nalunaaruteqarnermut atatillugu kingornalu pasinapiluttunik kalerriisoqarsinnaatitsinermut 
aaqqissuussinermi killiliussat iluanni tamatuma misissuiffigineqarnerani inunnut paasissutissanut 
tunngatillugu suliani suniluunniit Paasissutissat inunnut tunngasut pillugit inatsimmi malittarisassat 
malinneqartussaapput.  
 
Royal Arctic Linep pasinapiluttunik kalerriisoqarsinnaatitsinermut politikkia naapertorlugu inuit 
pitsaanermik anguniagaqarlutik nalunaaruteqartut imaluunniit misissuinermi ikiuuttut akiniarneqarnissaat 
akuerineqanngilluinnarpoq, soorlu assuarlerneq, pillaatitut akiniut, sulianik allannguineq, sulisutut 
iluanaarutinik allannguineq, nalunaartussaatitaanermi piumasaqaatinik allannguineq, nalunaartulluunniit 
ineriartornissaanik siuneqassusaannilluunniit aporfissalersuineq, sioorasaarinerit, niuernissamut 
periarfissanik isumaqatigiissutinilluunniit allannguineq nalunaartumullu ajoqutaasinnaasut allat.  
 
Kikkulluunniit piaaralutik ajortisaariniarlutik inummut eqqunngitsumik nalunaarusiorpata pasinapiluttunik 
kalerriisoqarsinnaatitsinermut politikkimit illersorneqassanngillat.  
 

Nalunaarutigineqartup suliaq pillugu sunik paasitinneqassava?  

Inuk nalunaarutigineqartoq Paasissutissat inunnut tunngasut pillugit inatsit malillugu inunnut 
paasissutissanik imminnut tunngasunik nalunaaruteqarnermut atatillugu suliarineqartunik 
paasisaqarnissamut pisinnaatitaavoq, ingerlatseqatigiiffillu sinnerlugu misissuisoq tamatumunnga atatillugu 
makku pillugit ilisimatitsissaaq: 
 

• Paasissutissat suut suliarineqarnersut 

• Paasissutissat suliarineqarnerinut siunertaasoq 

• Paasissutissanik tunineqartut suussusaat  

• Paasissutissanut pineqartunut najoqqutarineqartut pillugit paasissutissat pissarsiarineqarsinnaasut  

• Pineqartut Paasissutissat inunnut tunngasut pillugit inatsit malillugu pisinnaatitaaffii 

Suliami uppernarsaataasinnaasunik qulakkeerinninnissamut tunngatillugu immikkut ittunik 
iliuuseqartoqartariaqassappat paasissutissanik pineqartunik tunniussinissaq kinguartinneqarsinnaavoq. 
Kinaluunniit pisumut nalunaarutigineqartumut atatillugu pinngitsuutinneqartoq aamma tamanna pillugu 
ilisimatinneqassaaq. 
 
Nalunaaruteqarneq paasissutissanik inummut nalunaarutigineqartumut tunngassuteqanngitsunik 

paasissutissanik inuit allat kinaassusaannik takutitsisinnaasunik imaqarpata, inuit pineqartut aamma 

tamanna pillugu ilisimatinneqassapput, qulaani nassuiaatigineqartutut. Taamatut ilisimatitsineq inummut 

nalunaarutigineqartumut tunngatillugu paasissutissanik imaqassanngilaq.  

 

Nalunaaruteqartoq paasissutissanik sunik tunineqassava? 

Nalunaaruteqartoq kinaassutsiminik isertuussisimanngippat attaveqarfigineqarnissaminullu 
paasissutissanik tunniussaqarsimappat, nalunaaruteqartoq nalunaarutip tiguneqarsimaneranik aammalu 

suliap naammassineqarsimaneranik ilisimatinneqassaaq. Misissuinerup ingerlanneqartup inernera pillugu 
paasissutissanik tunniussisoqassanngilaq.  
 

Inunnut paasissutissat systemimi qanoq suliarineqassappat?  

Pasinapiluttunik kalerriisoqarsinnaatitsinermik aaqqissuussinermut atatillugu inunnut paasissutissat 

tunniunneqartut tamaasa isertuussilluinnarluni suliarineqassapput. Paasissutissat ukiup ataatsip 

ingerlareernerani nunguterneqassapput. 

 
 

4. Ilanngussaq  
1. Nalunaarutigineqartut qanoq suliarineqartarnerinut takussutissiaq 

 
 
Ingerlatseqatigiiffiup siulersuisuinit akuerineqarpoq decembarip 7-iani 2022. 


